
UVOD 
PRAVO VLASNIŠTVA 
Pravo vlasništva je najšire i najvažnije stvarno pravo. To je osnovni institut svakog pravnog sistema. U 
klasičnom rimskom pravu pojam vlasništva se shvatao kao „potpuna i isključiva pravna vlast na tjelesnoj 
stvari“. Historijski gledano u osnovi vlasništva leži vlast, koja se podjednako odnosila i na osobe i na stvari 
koje su bile podređene vlasti šefa familije. Pravo vlasništva je stvarno pravo na određenoj stvari, tj. Pravo 
posjedovanja, korištenja i raspolaganja te stvari. Vlasnik stvari i koristima od nje može činiti sa tom stvari 
što god želi, pa i da isključi svako drugo lice od toga. Ipak, vlasnik stvari ne smije prelaziti granice zakona i 
tako ga kršiti, jer on obezbjeđuje zaštitu interesa drugih lica, zaštitu interesa i sigurnosti države. Pravo 
vlasništva je apsolutno pravo jer djeluje erga omnes i jer je u ovom pravu koncentrisana sva pravna vlast 
koja se može imati na jednoj stvari; ono je trajno i vremesnki neograničeno pravo, što znači da postoji dok 
i sama stvar i ne može se izgubiti zastarjelošću. Zakon o vlasničko-pravnim odnosima (ZOVO) u članu 2. 
Stav1 kaže: Vlasništvo je pravo da se stvar posjeduje, koristi i da se njome raspolaže, sukladno s njenom 
prirodom i namjenom. 
KARAKTERISTIKE PRAVA VLASNIŠTVA 
Jedinstvenost prava vlasništva - skup vlasničkih ovlaštenja je uvijek vezan za jednog subjekta, a ako se 
pojavi više subjekata – suvlasništvo, svi subjekti se u pogledu stvari tretiraju kao jedna osoba. 
Maksimalna dispozitivnost - pravo vlasništva obuhvata cjelokupnost ovlaštenja koja se odnose na stvar. 
Samo vlasnik stvari može potpuno raspolagati sa njom poslovima inter vivos i mortis causa. 

